
Қазақстан Республикасы 
Парламенті Мәжілісінің 

депутаттарына 
(тізім бойынша) 

 
 

Құрметті депутаттар! 
 

Бас прокуратура педагогтардың құқықтарын қорғау, оның ішінде зардап 

шеккен мектеп ұстазы Қ. Айтқалиевке1 қатысты мəселелер бойынша депутаттық 
сауалды қарады. 

Анықтама ретінде: Қ. Айтқалиев Семей қаласының орталық алаңындағы шыршаны 
безендіру кезінде (21.12.2024ж.) жоғары биіктіктен құлағаннан алған ауыр жарақатына (бас 

сүйек-ми, ошақты бас миының жарақаты жəне т.б.) медициналық ем (резекциялық краниотомия 
хирургиялық отасы жасалды) алған (09.01.2025ж. дейін). 

Атап айтқанда, Қ. Айтқалиевтің жарақат алу фактісі бойынша қалалық 

Полиция басқармасы ҚК-нің 632-бабының 4-бөлігімен (ауыр зардаптарға əкеп соққан 

билiктi немесе лауазымдық өкiлеттiктерді асыра пайдалану) сотқа дейінгі тергеп-тексеру 

(22.12.2024ж. бастап) жүргізуде. 
Тергеп-тексеру барысында мұғалімдерді кəсіби міндеттерімен байланысы жоқ 

жұмыс түрлеріне тартуға жол берген қала əкімінің орынбасары А. Хамзаев күдікті 
ретінде танылды (27.12.2024ж.). 

Қазіргі кезде жəбірленуші Қ. Айтқалиев емделу мекемесінен шығып, үй 
жағдайында жалпы практика дəрігерінің патронажын алды (09.01.2025ж.). Жалпы 

жағдайы тұрақты (Денсаулық сақтау министрлігінің бақылауында). 
Сонымен қатар шыршаны безендіруге басқа да мұғалімдерді (5) заңсыз тартуға 

жол берген мектеп (№19 жəне №40) директорлары (А.А. Жүнісова мен Г.Е. Сүлейменова) 
тəртіптік жауапкершілікке (қалалық Білім бөлімінің 23.12.2024ж. №01-06/62-1 бұйрығымен 

«сөгіс» жарияланды) тартылды жəне Білім бөлімінің басшысы (Б.З. Булабаев) 

қызметінен босатылды (облыстық Білім басқармасының 23.12.2024ж. №01-02/447 бұйрығы). 
Анықтама ретінде: №49 мектеп директоры Г.Т. Токтаубаеваның уақытша еңбекке 

жарамсыз болуына (денсаулығына қатысты) байланысты директордың міндеттері оның 
орынбасары Н.Д. Құрмановқа жүктелген (17.12.2024ж. №214 бұйрық). 

Бұдан бөлек Абай облысының Білім беру саласындағы сапаны қамтамасыз ету 
департаменті білім беру мекемелерінің басшыларын ӘҚБтК-нің 409-бабы 

7-3-тармағының 1-тармақшасымен (заңдарда көзделген жағдайларды қоспағанда, 

 
1 Абай облысының Семей қаласындағы №49 мектептің қазақ тілі пəнінің мұғалімі. 

педагогты кəсіптік міндеттерімен байланысты емес жұмыс түрлеріне тарту) əкімшілік 
жауаптылыққа тартты (24.12.2024ж.). 

Сондай-ақ Еңбек инспекциясы комитетінің облыстық департаменті 
жазатайым оқиға бойынша арнайы тергеп-тексеру жүргізіп, Қ. Айтқалиевтің 
жарақат алуына жұмыс берушінің толық (100%) кінəсі анықталды (10.01.2025ж. акті). 

Осыған байланысты тексеру комиссиясы зардап шегушіге əлеуметтік көмек 
алу құқықтарын түсіндірді. 

Жазатайым оқиғаны тергеп-тексеру актісі тікелей жұмыс берушіге қатысты 
шара қабылдау үшін (іс жүргізудегі сотқа дейінгі тергеп-тексерумен қатар) 2  қалалық 

Полиция басқармасына жолданды (16.01.2025ж.). 
Депутаттық сауалды қарау барысында Оқу-ағарту министрлігі педагог 

мəртебесі туралы заңнама талаптарын сақтауды қамтамасыз етуге бағдарланды. 
Бұл ретте осы оқиға бойынша Оқу-ағарту министрі барлық өңірлер білім 

басқармалары басшыларының қатысуымен аппараттық жиналыс өткізіп 
(25.12.2024ж.), заңнаманы сақтау жөнінде ескертулер мен ұсынымдар берді. 

Жоғарыда аталған сотқа дейінгі тергеп-тексеру прокуратураның 
бақылауында. 

Құрметпен, 
 

Б. Асылов 

 

 

 
 
 Н. Мақашев, 
30-18-70 

 

 
 

 
 

 
 

 
 

 
 

 
 

 
 
 

 

 
2 10.01.2025ж. сот-медициналық сараптамасы тағайындалды. 


